
KORXONALAR MOLIYAVIY 
BARQARORLIGINI 

TA’MINLASH MEXANIZMINI 
TAKOMILLASHTIRISH

Z. G. Allaberganov
Toshkent moliya instituti “Iqtisodiyot” kafedrasi dotsenti

Annotatsiya: Jahon xo‘jaligidagi iqtisodiy tanazzul holatlari va dunyo iqtisodiyotidagi tarkibiy o‘zgarishlarga uchrayotgan 
bir davrda mamlakatda faoliyat ko‘rsatayotgan korxonalar moliyaviy barqarorligini ta’minlash muhim vazifalardan sanal-
moqda. Korxonalar milliy iqtisodiyotning muhim tarkibiy qismi bo‘lganligi bois ularning barqaror rivojlanishini ta’minlash 
mamlakatni barqaror rivojlantirish uchun asosiy omillardan sanaladi. Korxona qiymatini oshirishning eng muhim omil-
laridan biri korxonaning moliyaviy resurslaridan samarali foydalanish orqali uning moliyaviy barqarorligini ta’minlashdir. 
Moliyaviy barqarorlikni baholashda korxonalarning xususiyati inobatga olinadi. Bu esa, o‘z navbatida, korxonalarning 
moliyaviy barqarorligini to‘liq baholashda bir qator qiyinchiliklar tug‘diradi. Maqolada korxonalar moliyaviy barqarorligini 
ta’minlash, uni baholash ko‘rsatkichlari ilmiy-nazariy va amaliy jihatlari tadqiq etilgan. Shuningdek, korxonalar moliyaviy 
barqarorligini ta’minlash yuzasidan takliflar ishlab chiqilgan.

Kalit so‘zlar: korxona, moliyaviy barqarorlik, modernizatsiya, sanoat, baholash, moliyaviy ko‘rsatkichlar, mutlaq va nisbiy 
ko‘rsatkichlar, o‘z-o‘zini moliyalashtirish. 
Abstract: One of the important tasks in the global economy is to ensure the financial stability of enterprises operating 
in the country during an economic downturn. Since enterprises are an important component of the national economy, 
ensuring their sustainable development is one of the main factors for the sustainable development of the country. One 
of the most important factors in increasing the value of an enterprise is ensuring the financial stability of the enterprise 
through the effective use of its financial resources. When assessing financial stability, the characteristics of enterprises 
are taken into account. This, in turn, creates a number of difficulties in fully assessing the financial stability of enterprises. 
The article examines the scientific, theoretical and practical aspects of ensuring the sustainability of enterprises, and indi-
cators for its assessment. Proposals were also developed to ensure the financial sustainability of enterprises.

Key words: enterprise, financial stability, modernization, industry, assessment, financial indicators, absolute and relative 
indicators, self-financing. 
Аннотация: Обеспечение финансовой устойчивости предприятий, работающих в стране, считается одной из 
важных задач в период экономического спада в мировой экономике и структурных изменений в мировой эко-
номике. Поскольку предприятия являются важной составляющей национальной экономики, обеспечение их 
устойчивого развития является одним из основных факторов устойчивого развития страны. Одним из важнейших 
факторов повышения стоимости предприятия является обеспечение его финансовой устойчивости за счет 
эффективного использования финансовых ресурсов предприятия. Характеристики предприятий учитываются 
при оценке финансовой устойчивости. Это, в свою очередь, создает ряд трудностей в полной оценке финансовой 
устойчивости предприятий. В статье рассматриваются научно-теоретические и практические аспекты обеспе-
чения финансовой устойчивости предприятий и показатели ее оценки. Также были разработаны предложения по 
обеспечению финансовой устойчивости предприятий.

Ключевые слова: предприятие, финансовая устойчивость, модернизация, промышленность, оценка, финансовые 
показатели, абсолютные и относительные показатели, самофинансирование. 

K I R I S H
Iqtisodiyotni modernizatsiyalashda real sektorda faoliyat yuritayotgan korxonalarga qator iqtisodiy, moli-

yaviy imtiyoz va qulayliklar berilmoqda. Natijada, ushbu korxonalarning eksportdagi mavqe’i imkon darajasida 
saqlanib qolishiga muvaffaq bo‘linib, moliyaviy barqarorligi ta’minlanishiga qulay shart-sharoit yaratilmoqda. 
Darxaqiqat, mamlakatning iqtisodiy taraqqiyoti va uning o‘sish sur’ati real sektor korxonalari barqarorligiga, 
shu jumladan, moliyaviy barqarorligiga, ularning rivojlanish darajasiga bevosita bog‘liq. Mamlakatni moderni-
zatsiyalash sharoitida milliy iqtisodiyotda tarkibiy o‘zgarishlarni amalga oshirish, xususan, sanoat tarmoqlarini 
barqaror rivojlantirish, ishlab chiqarishni modernizatsiyalash, texnik-texnologik jihatdan yangilash va diversi-

fikatsiya qilish, innovatsion texnologiyalarni keng ko‘lamda joriy etishga katta e’tibor qaratilmoqda. Natijada, 
sanoat tarmoqlarining nafaqat barqaror faoliyat yuritishiga, balki ularning yuqori sur’atlarda o‘sishini ta’min-
lashga erishilmoqda. Jumladan, O‘zbekiston Respublikasida 2022-yilda respublikada faoliyat ko‘rsatayotgan 
korxonalar soni 97,9 ming tani (2021-yilda 90,3 ming ta) tashkil etdi. Ushbu korxonalarda 2022-yil yakuni bilan 
sanoat mahsulotlari ishlab chiqarish hajmi 551,1 trln so‘mni yoki o‘sish sur’ati 5,2 foizni tashkil etdi. Shundan, 
197,2 trln so‘mlik hududiy sanoat mahsulotlari ishlab chiqarilgan bo‘lib, o‘sish sur’ati 111,7 foizga ta’minlandi [1].

O‘zbekiston Respublikasi Prezidentining “2022–2026-yillarga mo‘ljallangan Yangi O‘zbekistonning 
taraqqiyot strategiyasi to‘g‘risida”gi farmonining 22-maqsadida “Milliy iqtisodiyot barqarorligini ta’minlash va 
yalpi ichki mahsulotda sanoat ulushini oshirishga qaratilgan sanoat siyosatini davom ettirib, sanoat mahsulot-
larini ishlab chiqarish hajmini 1,4 baravarga oshirish” [2] vazifasi belgilangan. Mazkur maqsad ijrosini amalga 
oshirishda sanoat korxonalarining uzluksiz moliyaviy barqaror-ligini ta’minlash masalasi alohida ahamiyat kasb 
etadi. Bugungi kunda korxonalar moliyaviy barqarorlikni ta’minlashning ichki va tashqi omillaridan samarali 
foydalanish bilan bog‘liq muammolarni yanada chuqurroq o‘rganish talab etiladi.

M A T E R I A L  V A  M E T O D 
Zamonaviy iqtisodiy adabiyotlarda korxona moliyaviy barqarorligini ta’minlash bo‘yicha katta hajmdagi turli 

yondashuvlar mavjud. mahalliy va xorij iqtisodchi olimlari tomonidan o‘rganilgan ilmiy tadqiqotlar shuni ko‘rsata-
diki, bunda ko‘pchilik tomondan uni hisoblashda turli matematik tengliklardan iborat bo‘lgan koeffitsiyentlardan 
foydalaniladi. Mualliflar fikricha, koeffitsiyentlar aynan o‘rganilayotgan korxona moliyaviy barqarorligini tahlilini 
amalga oshirishda qo‘llaniladigan asosiy vositalar bo‘lib hisoblanadi. 

Masalan, MDH iqtisodchi olimi N. P. Lyubushin korxona moliyaviy barqarorligini baholashning quyidagi 
metodikasini taklif qiladi [3]:

● korxona aktivlarini shakllantirish manbalari va kapital tarkibini tavsiflovchi ko‘rsatkichlardan foydalangan 
holda tahlil qilishning an’naviy yondashuvi;

● ishlab chiqarish omillaridan hisoblangan korxona resurslaridan foydalanish sifatiga e’tibor qaratiladigan 
resurs yondashuvi;

● korxona faoliyati doirasida resurslardan samarali foydalanishni hisobga olish zarurligini aks ettiruvchi 
va boshqaruv sifatiga bevosita ta’sir ko‘rsatadigan resurslarni boshqarish yondashuvi;

Yana bir xorijlik iqtisodchi olimlari Y. A. Dolgix va Y. E. Slepuxinlar moliyaviy barqarorlik tahlili metodikasida 
ham bir qator ko‘rsatkichlardan foydalanish zarurligini ko‘rsatib o‘tadi. Bunday yondashuvga ko‘ra, korxona 
moliyaviy barqarorligini tavsiflovchi ko‘rsatkichlar mutloq, nisbiy va uyg‘unlashgan jihatlariga bo‘linadi [4]. 
Yuqorida zikr etilgan korxonalar moliyaviy barqarorligini baholashning bunday usullari real amaliy hayotda ko‘p 
qo‘llaniladi. Biroq, shuni alohida ta’kidlash o‘rinliki, mavjud usullar nihoyatda kamdan-kam holatlarda tashqi 
muhitning moliyaviy ko‘rsatkichlarga ta’sir darajasini hisobga oladi. 

Mahalliy iqtisodchi olimlarimizdan B. Hakimov va boshqalar tomonidan “Moliyaviy barqarorlik bu korxo-
nalarning moliyaviy holatini zaruriy bir xil darajada turishini, pasaymasligini ifodalaydi” deb ifodalaydi. Iqtisodiyot-
dagi subyektlar moliyaviy barqarorligi deganda ularning zaxiralar bilan ta’minlanganligi va xarajatlarni ta’minlash-
ning shakllantirilganligi tushuniladi. Korxona moliyaviy barqarorligining eng asosiy xususiyati korxona mablag‘larini 
shakllantirish orqali o‘z-o‘zini moliyalashtirish evaziga taraqqiyotga erishish imkoniyati hisoblanadi [5].

N A T I J A L A R
Moliyaviy barqarorlikni tahlil qilishning asosiy jarayon tahlili quyidagilarda namoyon bo‘ladi:
● asosiy iqtisodiy xarajatlar va zaxiralarni shakllantirish manbalarining ta’minlanganligi;
● korxona moliyaviy manbalarining tarkibi va tuzilmasi hamda ularni joylashtirish usullari;
● korxona o‘z mablag‘larining sifati va barqarorligi;
● korxona zaxirasining moliyaviy mustahkamligi;
● moliyaviy barqarorlik nisbiy ko‘rsatkichlari;
● korxona iqtisodiy salohiyatidan foydalanish;
● korxonaning to‘lov qobiliyati [6]. 
Shuni alohida ta’kidlab o‘tish lozimki, aynan o‘rganilayotgan mavzusi doirasida ya’ni moliyaviy barqarorlikni 

tahlili juda ko‘plab iqtisodiy adabiyotlarda o‘rganilgan. MDH iqtisodchi olimlaridan N. L. Donsova, G. V. Saviss-
kaya, V. P. Zotov, M. I. Bakanov, A. D. Lyubushin va boshqalar ilmiy tadqiqotlarida moliyaviy barqarorlik tahlili 
masalalari atroflicha o‘rganilgan. Masalan, G. V. Savisskaya moliyaviy barqarorlik – bu xo‘jalik yurituvchi sub-
yektning faoliyat ko‘rsatishi va rivojlanish imkoniyati, tashqi va ichki muhit ta’sirida o‘zgarib borayotgan o‘z aktiv 
va passivlarining muvozanatligini saqlashi hamda ma’lum bir xavf chegara darajasida investitsion jozibadorlik 
va to‘lovga qobiliyatlilikni kafolatlashidir. V. P. Zotov moliyaviy barqarorlik mazmuni bo‘yicha ancha aniq yonda-
shadi, uning fikricha ishlab chiqarish salohiyati holati va yetarli darajada moliyaviy barqarorlik ta’minlanganligi 
hamda o‘z mablag‘lari hisobidan nazoratni o‘rnatilganligi va mustaqil baholashni hisobga olgan holda korxo-
naning moliyaviy imkoniyatlarini baholashdir, deb ko‘rsatadi. 

N. P. Lyubushin moliyaviy barqarorlikka o‘z mustaqil ta’rifini beradi. Uning yondashuvi bo‘yicha moliyaviy 
barqarorlik mutlaq va nisbiy ko‘rsatkichlar tizimini ifodalaydi. 

Materiallar aylanmasi narxining nisbati mablag‘lar (zahiralar va xarajatlar) va ularning o‘z va qarz man-
balari qiymati shakllanishi moliyaviy barqarorlikni belgilaydi. Moliyaviy barqarorlik va uni amalga oshirishning 
turli tahlil usullarini taklif qilishadi [7]. 

1-rasm: Korxona moliyaviy barqarorligini tahlil qilishning klassik usuli [8]

Analitik axborotlarning mavjudlik darajasiga qarab tahlil qilishdan oldin korxona moliyaviy barqarorligini 
tahlil qilishning maqsadiga ko‘ra chuqur o‘rganishni taqozo etadi. 1-rasmda keltirilgan korxona moliyaviy barqa-
rorligini tahlil qilishning klassik usulidan tubdan farq qilgan holda korxona moliyaviy barqarorligini xarakterlab 
beruvchi koeffitsiyentlar va bir birini taqozo qiluvchi ko‘rsatkichlar guruhidan iborat bo‘lishi kerak [9]. 

Koeffitsiyentlarning o‘ziga kelsak, u holda afsuski, zamonaviy fanda quyidagi tendensiya mavjud: bir va 
o‘ndan ortiq ko‘rsatkichlar hamda ularni hisoblash usullari turli xil nomlar bilan talqin qilingan. 

2-rasm: Korxona moliyaviy barqarorligini tahlil qilishning neoklassik chizmasi [10] 

Ko‘pgina mualliflar bir qator me’yoriy qiymatlarni taklif qiladi ko‘pgina ko‘rsatkichlar barcha sohalar uchun 
bir xil, ammo aslida har bir sanoat ko‘rsatkichlarining maqbul qiymat qismlarining chegaralariga ega bo‘lishi 
kerak likvidlik, rentabellik, aylanma va h. k zamonaviy iqtisodiyotning voqeliklariga yordam beradi [11].

Umuman olganda sanoat korxonalari faoliyati samaradorligi ko‘p jihatdan tarmoq yoki sohada amalga 
oshirilayotgan transformatsiya jarayonlarining xususiyatiga, tashkil etilgan boshqaruv va uning tarkibiy tuzilmasiga 
bog‘liq. Shuning uchun mazkur nazariy qoidani e’tiborga olgan holda O‘zbekistonda mustaqillikning dastlabki yillar-
idanoq turli tarmoq va soha xo‘jalik boshqaruv tuzilmalarini qayta tashqil etish orqali ular faoliyatini transformatsiya 
qilish masalalariga katta e’tibor qaratildi. Natijada milliy iqtisodiyotni ustuvor sohalarini transformatsiyalash hamda 
soha va tarmoqlar tarkibiy tuzilmasini tubdan isloh qilish chora-tadbirlari natijasida real sektorni katta talofatlarsiz 
o‘tish davridan olib chiqildi. Chunki, milliy sanoatning barqaror va mutanosib rivojlanishi va jahon bozorida mus-
tahkam o‘rin egallashi bevosita transformatsiya jarayonlari va uning natijasiga bog‘liq bo‘ladi. Endilikda transfor-
matsiyalash jarayonlarini tezlashuvi evaziga ishga tushirilayotgan kimyo sanoatidagi zamonaviy ishlab chiqarish 
tarmoqlarida yangi quvvatlarning yo‘lga qo‘yilishi raqobatbardosh kimyo mahsulotlari salmog‘ining respublikamiz 
yalpi ichki mahsulotida ko‘payishiga, ayni chog‘da, ijtimoiy-iqtisodiy taraqqiyotda yuksak natijalar qo‘lga kiritilishiga 
olib kelmoqda. Bu esa mamlakatimiz iqtisodiy salohiyatining sezilarli darajada ortayotganligidan dalolat beradi.

Shuning uchun kimyo sanoati korxonalarida transformatsiya jarayonlarini tezlashtirish evaziga ishlab 
chiqarishga zamonaviy texnologiyalarni keng joriy etish, mahsulot va xizmat turlarini muttasil yangilab borish 
negizida ularning raqobatbardoshligini ta’minlovchi mexanizmlarni rivojlantirish milliy sanoatni modernizatsi-
yalashning ustuvor yo‘nalishiga aylangan O‘zbekistonda milliy sanoat korxonalarini davlat tomonidan iqtisodiy 
va tashkiliy rag‘batlantirish siyosatining maqsad va vazifalari, asosiy yo‘nalishlari, avvalo, u yoki bu tarmoqning 
o‘ziga xos xususiyatlari, ishlab chiqarish salohiyati va asosiy mahsulotning raqobatbardoshlik darajasi hamda 
korxonalarning innovatsion salohiyati bilan belgilanadi. 

Ustuvor tarmoqlarni transformatsiya qilish jarayonlari va unga ta’sir etuvchi omillarning mazmuni, mohi-
yati, o‘zgarish xususiyatlari bevosita xo‘jalik yurituvchi subyektlarning iqtisodiy faoliyatiga, raqobatbardoshlik 
darajasiga, ishlab chiqarilayotgan mahsulotlarning tannarxiga, mamlakat iqtisodiyotining taraqqiyotiga ta’sir 
ko‘rsatadi. Demak, ta’kidlanganlardan kelib chiqqan holda, bizning fikrimizcha, sanoatning lokomotivi bo‘lgan 
sohalarida transformatsiya jarayonlarni boshqarishning tashkiliy, iqtisodiy mohiyati, boshqaruvning samarador-
ligi, ishlab chiqarish faoliyatining natijadorligi, boshqaruv strategiyalarini ishlab chiqilishi va amalga oshirilishi 
o‘z navbatida ishlab chiqarish salohiyati tushunchasi, uning tarkibi, holatini baholash bo‘yicha iqtisodiy ko‘rsat-
kichlarni ilmiy jihatdan shakllantirish, uslubiy jihatdan ochib berish va iqtisodiy jihatdan asoslash maqsadga 
muvofiq. Keyingi yillarda iqtisodiyotimizda yuz berayotgan jiddiy tarkibiy va sifat o‘zgarishlar natijasida yalpi 
ichki mahsulotini shakllantirishda sanoatning ulushi 2000-yilda 14,2 foizdan 2015-yilda 24,3 foizga yetdi. 
2017–2019-yillarda esa iqtisodiyot tarmoqlarida sanoatning ulushi ortib bordi. Jumladan, 2017 yilda YaIM 
tarkibida sanoatning ulushi 22,2 % tashqil etgan bo‘lsa, bu ko‘rsatkich 2018 yilda 26,5 %, 2019 kelib esa, 
30,0 % tashkil etdi. Olib borilgan islohotlar natijasida 2021-yil yakunlariga ko‘ra sanoat sohasida 451,6 trln. 
so‘mlik mahsulotlar ishlab chiqarilib, bu ko‘rsatkich 2020-yilga nisbatan 8,7 foizga o‘sgan. O‘sish sur’atlari 
asosan tog‘-kon sanoatida ko‘mir qazib olish 16,0 foizga, tabiiy gaz va neft qazib olish 8,5 foizga, metall rudalar 
qazib olish esa 13,4 foizga o‘sgan. Qayta ishlash sanoatida to‘qimachilik mahsulotlari 19,1 foizga, kiyim ishlab 
chiqarish 8,7 foizga, farmatsevtika mahsulotlari va preparatlari 48,9 foizga, kompyuterlar, elektron va optik 
mahsulotlar 38,2 foizga, metallurgiya 8,1 foizga hamda boshqa transport uskunalarni ishlab chiqarish hajmi esa 
23,1 foizga oshishganini ko‘rishimiz mumkin (1-rasm) [13].

1-jadval: O‘zbekiston Respublikasida iqtisodiy faoliyat turi bo‘yicha sanoat mahsulotlarini ishlab chiqarish hajmi, 
mlrd so‘m

Ko‘rsatkichlar 2016-y. 2017-y. 2018-y. 2019-y. 2020-y. 2021-y. 
Sanoat mahsuloti hajmi, mlrd. so‘m 111869,4 148816,0 235340,7 322535,8 368740,2 456056,1
Tog‘-kon sanoati va ochiq konlarni ishlash 9031,5 15283,8 29087,9 43438,9 33106,9 43872,2
Ishlab chiqaradigan sanoat 91483,0 120686,9 189642,6 254860,9 305928,6 378186,4
Elektr, gaz, bug‘ bilan ta’minlash va havoni 
konditsiyalash 10522,6 11656,0 14518,5 22014,7 27375,3 30815,5

Suv bilan ta’minlash; kanalizatsiya tizimi, 
chiqindilarni yig‘ish va utilizatsiya qilish 832,3 1189,3 2091,7 2221,2 2329,3 3182,0

Tahlillardan ko‘rinadiki, 2021-yilda iqtisodiyot tarmoqlarining tarkibiy o‘zgarishi natijasida yalpi ichki mah-
sulotning (YaIM) hajmida eng katta ulush xizmatlar sohasiga tegishli bo‘lib, bu ko‘rsatkich 38,6 foizga, eng past 
ko‘rsatkich qurilish ishlari sohasida bo‘lib, bu ko‘rsatkich 6,7 foizga to‘g‘ri kelgan. Sanoatning ulushi 2020-yildagi 
27,5 foizdan 2021-yilda 27,8 foizga oshgan. Biroq, qishloq, o‘rmon va baliq xo‘jaligidagi ko‘rsatkich 27,1 foizdan 
26,9 foizga qisqargan.

3-rasm: O‘zbekiston Respublikasida iqtisodiy faoliyat turi bo‘yicha sanoat mahsulotlarini ishlab chiqarish 
hajmining o‘sish sur’atlari, foizda [14]

Uning o‘ziga xos yana muhim bir jihati iqtisodiyotning agrar sektori bilan o‘zaro uzviy aloqada ekanligi bilan 
asoslanadi, chunki u qishloq xo‘jaligi uchun juda muhim bo‘lgan mineral o‘g‘itlar ishlab chiqaradi. Shuning uchun 
kimyo sanoatining rivojlanishi iqtisodiy islohotlarni chuqurlashtirishning hozirgi bosqichida ustuvor umumdavlat 
vazifasidan biri sifatida qaralmoqda. 

M U N O Z A R A
Raqamli iqtisodiyot rivojlanishi sharoitida sanoat korxonalarisiz ta’ssavur etib bo‘lmaydi. Taraqqiyotning 

hozirgi bosqichida sanoat korxonalarining moliyaviy barqarorligini ta’minlashda korxona iqtisodiy xavfsizligini 
ta’minlash muhim ahamiyatga ega vazifa hisoblanadi. Negaki, iqtisodiyotning xavfsizligi ijtimoiy-iqtisodiy mas-
alalarga doir qarorlarni qabul qilish uchun asos bo‘lib xizmat qiladi. Iqtisodiy tizimdagi har qanday o‘zgarish 
turli xavf-xatar va tahdidlar namoyon bo‘lishi bilan birgalikda kechadi. Iqtisodchi olimlarning turli tadqiqotlar 
o‘tkazish natijasida korxonalarning iqtisodiy xavfsizligini turli ko‘rsatkichlari va uning miqdorini shakllantirish 
uchun zaruriy mezonlari shakllantirilgan. Xavfsizlik muammolarining dolzarbligiga qaramay, korxonalarning 
iqtisodiy-moliyaviy xavfsizligi va uni baholash ko‘rsatkichlari tizimi yetarlicha o‘rganilmaganligi hamda uning 
darajasini hozirgi zamon talablariga qanchalik darajada javob berish dolzarb masalalardan biri bo‘lib kelmoqda. 
Ta’kidlash kerakki, mamlakatimizda bunday baholashning umumee’tirof etilgan metodologiyasi mavjud emas. 
Ikkinchidan, korxona moliyaviy barqarorligiga albatta faoliyat olib borayotgan hududga, hududning shaffoflik 
darajasiga, salohiyatiga va u yerda yaratilgan shart sharoitlarga bevosita bog‘liq bo‘ladi. Shuningdek, hudud-
dagi infratuzilmalarning rivojlanish darajasi va davlat tomonidan ajratilayotgan mablag‘larga, investitsiyalarga 
bevosita bog‘liq bo‘ladi. 

X U L O S A  V A  T A K L I F L A R
Umuman olganda korxonalar moliyaviy barqarorligini ta’minlashda iqtisodiyotning bosqichma-bosqich rivo-

jlanishi va raqobat bozorining kuchayishi korxonalarga zamonaviy texnologiyalarga asoslangan xorijiy inves-
titsiyalarni jalb qilish muhim. Xorijiy investitsiyalarni jalb etishda korxonaning moliyaviy holati, boshqaruv tam-
oyillari, mamlakatdagi iqtisodiy-siyosiy ahvol to‘g‘risidagi axborotlar investorlarning diqqat e’tiborida bo‘lib, shu 
omillar asosida xorij investitsiyalari mamlakat iqtisodiyotiga jalb etiladi. Olib borilgan tadqiqotlar natijasi shuni 
ko‘rsatadiki, korxonalarda moliyaviy barqarorlikni ta’minlashda transformatsiya jarayonlarini amalga oshirish 
quyidagi imkoniyatlarni vujudga keltiradi: 

● korxonada innovatsion mahsulot ishlab chiqarilishiga erishishda moliyaviy resurslarni jalb etish (byudjet 
va byudjetdan tashqari bo‘lgan manbalar, venchur kapitali, tijorat banklari krediti hamda xalqaro kredit 
va texnik yordam hisobidan); 

● innovatsion tadqiqot va ishlanmalarni amalga oshirish evaziga davlatning eng muhim manfaatlarini 
ta’minlash, raqobatbardosh tovarlar va xizmatlarni ishlab chiqarishga sharoit yaratish; 

● mamlakatda fan va fan sig‘imi yuqori bo‘lgan ishlab chiqarish, intellektual faoliyatning boshqa turlari uchun 
kerak bo‘lgan kadrlar tayyorlash jarayonini isloh qilish, iqtisodiyotni yangi texnika va texnologiya bilan 
ta’minlash, uni intensiv rivojlantirish uchun kerak bo‘lgan kadrlar bilan ta’minlashning asosini yaratish; 

● ishlab chiqarish bilan ta’lim tizimi integratsiyalashuvini ta’minlash; 
● fan bilan shug‘ullanuvchilar mehnati qadrini oshirish, yoshlarni ilmiy tadqiqotlar bilan shug‘ullanishga 

jalb etish, ilmiy xodim va mutaxassislarni ijtimoiy himoyalash uchun sharoit yaratish. 

